
RHAGAIR

Croeso i’n Llyfryn ynghylch rhaglen arian Cydgyfeirio 2007-13 
a’r effaith y mae wedi’i gael o fewn Sir Benfro. 

SUT MAE ARIAN CYDGYFEIRIO WEDI HELPU SIR BENFRO? 

Yn Sir Benfro, mae’r arian wedi cyfrannu at lwyddiant amrywiaeth eang iawn o gynlluniau yn amrywio o ddatblygu
ffyrdd newydd i ddarparu grantiau a chymorth i fusnesau lleol a phrosiectau cymunedol ac yna i helpu pobl i ail-
ymgysylltu  â’r farchnad waith.

Cynhaliwyd dros 40 o brosiectau ledled y sir gan sefydliadau’r sector cyhoeddus, y sector preifat a’r trydydd sector.
Gyda dros £120 miliwn o fuddsoddiad, mae’r prosiectau wedi helpu tuag at:

• creu swyddi cynaliadwy
• helpu busnesau i fuddsoddi a thyfu 
• helpu pobl i ennill sgiliau a dechrau mewn swyddi
• gwella ein hadeiladau a’n seilwaith
• amddiffyn a gwella ein hamgylchedd. 

Yn y llyfryn hwn, rydym wedi amlygu rhai enghreifftiau yn unig o’r prosiectau llwyddiannus sydd wedi derbyn cymorth
Cydgyfeirio yn Sir Benfro.  

BETH YW ARIAN CYDGYFEIRIO? 

Mae Polisi Rhanbarthol yr Undeb Ewropeaidd (UE) yn ceisio gwella lles economaidd rhanbarthau yn y UE ac osgoi
gwahaniaethau rhanbarthol. Mae polisi rhanbarthol yr UE yn ymestyn i holl ranbarthau Ewrop, er bod rhanbarthau ledled yr UE yn
syrthio i wahanol gategorïau neu amcanion, gan ddibynnu ar eu sefyllfa economaidd. Yn ystod cyfnod ariannu 2007-2013, roedd
y mwyafrif helaeth o gyllid polisi rhanbarthol (81.5%) yn mynd i ranbarthau a oedd yn syrthio i’r amcan Cydgyfeiriant sy’n ymwneud
â rhanbarthau tlotaf Ewrop lle roedd y Cynnyrch Mewnwladol Crynswth (CMC) y pen ar gyfartaledd yn is na 75% o’r cyfartaledd
Ewropeaidd.  

Dyfarnwyd cyllid Cydgyfeirio i ranbarth Gorllewin Cymru a’r Cymoedd gan yr Undeb Ewropeaidd ac roedd rhaglen 2007 – 2013
wedi buddsoddi dros £3.5 biliwn i brosiectau ar draws y rhanbarth. Swyddfa Cyllid Ewropeaidd Cymru (WEFO) sy’n gyfrifol am reoli
a gweinyddu’r rhaglen, ac mae iddi ddwy ffynhonnell gyllido wahanol sydd wedi’u cynllunio i greu dyfodol a rhagolygon gwell i
bobl a chymunedau ledled Cymru. 

Mae Cronfa Datblygu Rhanbarthol Ewrop yn canolbwyntio
ar ddatblygiadau seilwaith, gwella strwythurau economaidd a
chreu swyddi. 

Mae Cronfa Gymdeithasol Ewrop yn chwalu rhwystrau i
gyflogaeth ac yn rhoi mwy o sgiliau i bobl allu cyfrannu at
economi Cymru.  

AM WYBODAETH BELLACH AM 
ARIAN CYDGYFEIRIANT A CHYLLID
EWROPEAIDD ARALL, EWCH I:

www.wefo.wales.gov.uk

Neu 

www.pembrokeshire.gov.uk/european
3

ARIAN CYDGYFEIRIO

� � � � � �� �� �� �



4

Cronfa Fuddsoddi Lleol De Orllewin Cymru
oedd y prosiect cyntaf dan arweiniad
Awdurdod Lleol i dderbyn cymorth Cydgyfeirio
gan Gronfa Datblygu Rhanbarthol Ewrop. 
Pecyn cymorth ariannol hyblyg oedd y Gronfa Fuddsoddi Lleol, yn cefnogi
busnesau bach a chanolig eu maint (cyflogi llai na 250 o bobl) trwy
gynnig grantiau cyfalaf o 40%, gydag isafswm grant o £1000 ac
uchafswm o £10,000.  

Fe’i cynlluniwyd i helpu datblygu’r economi leol trwy ysgogi
gweithgarwch busnes. Roedd yn rhaid i brosiectau cymwys gyflawni un
neu fwy o amcanion gan gynnwys: 

• Creu neu gynnal swyddi
• Cynyddu trosiant
• Cynyddu cystadleuaeth
• Gwneud enillion effeithlonrwydd 
• Ysgogi buddsoddiad/twf pellach 
• Cyflwyno cynnyrch, wasanaethau neu farchnadoedd newydd. 

Rhwng 2010 a 2014, dyfarnwyd dros £1 miliwn o arian grant i dros 250
o fusnesau yn Sir Benfro a oedd naill ai’n rai newydd neu’n rai a oedd
eisoes yn bodoli, a chrëwyd dros 130 o swyddi newydd gyda chymorth y
cynllun.

Gr�p TYF, Tyddewi 

Mae Gr�p TYF a leolir yn Nhyddewi yn ‘creu
anturiaethau sy’n newid bywyd gyda ffocws ar
natur, ar olygon a sgiliau bobl ifanc i’r dyfodol
gydag arloesedd a chynaliadwyedd’.  

Nôl yn 2010, daeth TYF i gysylltiad â thîm y
Gronfa Fuddsoddi Lleol ar ôl gwneud
ymholiadau ynghylch arian ar gyfer system
gyfrifiadur newydd a fyddai’n eu galluogi i reoli
stoc, trefnu’r dyddiadur a theilwra cynigio
arbennig. Ar ôl derbyn cefnogaeth gyda’r
broses grant, bu TYF yn llwyddiannus yn eu cais
a’i helpodd i osod system TG newydd a oedd
yn fwy addas i’w hanghenion busnes.   

Yng Ngwobrau Twristiaeth Sir Benfro 2011,
enillodd TYF y wobr arian am y ‘Busnes
Twristiaeth Cynaliadwy Gorau’. 

Ocon Fire & Security, Neyland 

Cysylltodd Mr Thompson, perchennog Ocon, â
Swyddog Cronfa Fuddsoddi Lleol Sir Benfro.
Roedd ei fusnes wedi tyfu fel ei fod bellach
angen offer arbenigol newydd. Gyda chyngor
a chymorth busnes, roeddent wedi gallu
cyflwyno cais llwyddiannus am arian a
ddefnyddiwyd i brynu Platfform Mynediad a
Threilar, Offer profi ystafelloedd a chywasgydd
ail-wefru offer anadlu. 

Mae’r offer newydd a’r gwasanaethau newydd
y maent yn eu cynnig wedi caniatáu i’r cwmni
ehangu i sectorau newydd yn y sir, gan greu un
swydd llawn amser i drydanwr.  

CRONFA FUDDSODDI LLEOL

BUSNES A’R ECONOMI

Gwasanaethau Cyfrifiadurol Phil 

Aeth Phil Felice at Fenter Busnes Sir Benfro am
gyngor ynghylch dechrau busnes a thrwy
ymgynghorydd busnes, derbyniodd gefnogaeth
ym meysydd allweddol proffidioldeb a
rhagamcaniadau ariannol.  Ymhellach,
rhoddwyd cymorth iddo gyda’r rheolau treth ac
yswiriant cenedlaethol pwysig sy’n rhan o redeg
busnes eich hunain.  

Ar ôl lansio ei fusnes, roedd Phil yn parhau i
gadw mewn cysylltiad â Menter Busnes Sir
Benfro a oedd yn gallu cynnig cyngor pellach o
ran marchnata a chynllunio ariannol.  

Mae Phil nawr yn rhedeg busnes gwerthu a
thrwsio cyfrifiaduron o Hwlffordd ac mae i’w
weld yn aml mewn marchnadoedd ledled Sir
Benfro.

UniqueWorks Ltd 

Fel llawer o bobl sydd eisiau sefydlu eu menter
eu hunain, roedd gan Jake a Stephanie
Humphries lawer iawn o arbenigedd a
brwdfrydedd wrth wneud eu cynnyrch –
dodrefn clasurol, unigryw o ansawdd uchel -
ond gan nad oeddent wedi rhedeg eu busnes
eu hunain o’r blaen, roedd angen arweiniad ac
anogaeth ychwanegol arnynt i’w helpu i
gychwyn eu busnes a hyrwyddo eu hunain i
gwsmeriaid.   

Trwy’r cynllun cymorth dechrau busnes,
roeddynt yn gallu cael gafael ar gyngor
perthnasol ac fe’u cyfeiriwyd at wasanaethau
ychwanegol oedd yn barod i roi cymorth
arbenigol gyda marchnata a TGCh. 

Cafodd Gwasanaeth Dechrau Busnes
Llywodraeth Cymru a oedd yn cael ei
ariannu’n rhannol gan y ERDF, ei gyflenwi yn Sir
Benfro gan Fenter Busnes Sir Benfro (PBI).
Roedd yn darparu mynediad i ystod o sesiynau
sgiliau busnes yn rhad ac am ddim i’r sawl oedd
yn ystyried dechrau eu busnes eu hunain.  
Cynlluniwyd y sesiynau hyfforddi yn benodol i roi i ddarpar
entrepreneuriaid y sgiliau busnes allweddol y byddai arnynt eu hangen i
fynd ymlaen i redeg eu busnesau eu hunain. Roedd modd i ddarpar
entrepreneuriaid gael gafael ar gymorth ac ystod o wasanaethau gan
Lywodraeth Cymru i’w helpu i ddechrau a thyfu eu busnes, gan gynnwys:

• sesiynau ‘Ewch Amdani’ lleol sy’n trafod y camau cyntaf a’r ffactorau
i’w hystyried wrth redeg busnes newydd 

• cyfres o weithdai sgiliau busnes i helpu adeiladu a chynllunio ar gyfer
lansio busnes newydd  

• cyfarfodydd cynghori wyneb yn wyneb gydag ymgynghorwyr busnes
proffesiynol  

• cyngor busnes 1 i 1 estynedig i ddatblygu’r syniad busnes ymhellach
ac i gefnogi entrepreneuriaid unwaith eu bod wedi dechrau masnachu  

• cefnogaeth bellach i helpu os oes gan y busnes y potensial i dyfu a
chyflogi staff  

• gwybodaeth am ffynonellau cyllid gan gynnwys benthyciadau busnes. 

Ers 2007 mae Menter Busnes Sir Benfro a’r gwasanaethau Cymorth
Dechrau Busnes wedi helpu i greu dros 700 o fusnesau newydd. 

CYMORTH DECHRAU BUSNES

BUSNES A’R ECONOMI

“Roedd y cymorth dechrau
busnes drwy Fenter Busnes 
Sir Benfro wedi helpu i leihau
ein pryderon ym mlwyddyn
gyntaf ein busnes…”.
UniqueWorks Ltd

CANOLFAN RAGORIAETH TWRISTIAETH ARFORDIROL 

Mae Canolfan Ragoriaeth Twristiaeth Arfordirol Sir Benfro yn ffurfio rhan o gyfres
o brosiectau ‘Amgylchedd ar gyfer Twf’ Croeso Cymru oedd â chynlluniau ar waith
ledled Cymru. Yr ethos wrth wraidd Twristiaeth Arfordirol oedd darparu profiadau
gwych i ymwelwyr drwy gyfleusterau o ansawdd uchel a gwell mynediad fel bod
ymwelwyr o Brydain a thramor yn mwynhau rhai o olygfeydd mwyaf godidog Cymru.

Dyma’r prosiectau y bu Cyngor Sir Penfro yn gyfrifol am eu harwain a’u rheoli mewn
cydweithrediad â Croeso Cymru:   

CANOLFAN YMWELWYR NEUADD COPPET (Ystâd Castell Hean)
Mae’r prosiect wedi cyfrannu tuag at ddatblygu Canolfan Traeth a oedd yn golygu adeiladu adeilad amlbwrpas newydd yn cynnwys
bwyty, siop chwaraeon d�r a chanolfan gweithgareddau yn ogystal â thoiledau cyhoeddus newydd gyda mannau newid i’r teulu a
chawodydd awyr agored.

Mae’r datblygiad wedi’i gynllunio’n ofalus fel bod ymwelwyr yn gallu mwynhau’r golygfeydd ysgubol ar draws Bae Caerfyrddin o’r
ffenestri eang yn y bwyty heb niweidio ei leoliad yn y tirlun coediog sy’n amgylchynu Neuadd Coppet na’r traeth Faner Las cyfagos.

Mae’r adeilad yn cynnwys nifer o nodweddion ecogyfeillgar, gan gynnwys paneli solar, pympiau gwres o’r awyr a tho sedwm, sydd i
gyd yn cyfrannu at y radd BREEAM ‘Rhagorol’ a roddwyd iddo, sef un o’r graddau amgylcheddol uchaf i adeiladau newydd.  

SOLFACH A PHORTHGAIN (Awdurdod Parc Cenedlaethol Arfordir Penfro) 
Yn y ddau bentref harbwr hardd hyn, mae’r prosiect wedi cyfrannu at wella’r cyfleusterau presennol i greu canolbwyntiau a fydd yn
cynnig modd i ymwelwyr fwynhau amrywiaeth o welliannau fel mynediad gwell i’r arfordir, llecynnau manteisiol hygyrch yn ogystal
â pharcio gwell. 

LOC CYCHOD HWYLIO ABERDAUGLEDDAU
(Awdurdod Porthladd Aberdaugleddau)
Oherwydd ei leoliad, mae Marina Milffwrdd ar yr aber yn Aberdaugleddau yn
ganolfan ddelfrydol ar gyfer mynd i ddarganfod pleserau glannau Sir Benfro o’r
dwr.  Mae’r prosiect wedi creu Loc Cychod Hwylio newydd o fewn y loc presennol
a fydd yn fodd i ddod i mewn i’r Marina gyda’r llanw neu’r trai. 

GWELLIANNAU I DIR CYHOEDDUS 
DINBYCH-Y-PYSGOD (Cyngor Sir Benfro)
Mae Dinbych-y-pysgod yn bentref pysgota bywiog a hanesyddol sy’n boblogaidd
tu hwnt gydag ymwelwyr o bob oed. Mae perthynas faith rhwng y dref a’r môr.
Mae’r gwaith wedi cynnwys gwelliannau i gyfleusterau yn Sgwâr Tudor a Sgwâr y
Castell a dyluniwyd cynlluniau newydd ar gyfer seddi a goleuadau hefyd. 

TWRISTIAETH

FFEIL FFEITHIAU
• Cynhaliwyd y cynllun rhwng

2010-14

• Dros £4 miliwn o fuddsoddiad
cyhoeddus a phreifat 

• Grant Cronfa Datblygu
Rhanbarthol Ewrop o £1.9
miliwn

• 300,000 o ymwelwyr
ychwanegol

• Wedi creu dros 25 o swyddi
newydd

Nod prosiect y Môr Gwyrdd oedd gwella a hybu arfordir ac amgylchedd morol De
Orllewin Cymru trwy fuddsoddi mewn cyfleusterau ar draethau'r Faner Las a’r Wobr
Arfordir Gwyrdd. Roedd 14 o gynlluniau yn rhan o’r prosiect ar draws rhanbarth De
a De Orllewin Cymru gan gynnwys datblygiadau ym Mhentywyn ac Aberafan.   Yn
Sir Benfro: 

CYNLLUN TONNAU, TYWOD AC AILGYLCHU (Cyngor Sir Penfro) 
Mae’r cynllun hwn wedi darparu cyfleusterau ail-gychu newydd a gwell ynghyd â chyfleusterau ar gyfer sbwriel yn gyffredinol ar 14
o draethau sydd wedi ennill y Wobr Arfordir Gwyrdd. Mae’r cynllun hefyd wedi darparu cyfleusterau ailgylchu ar gyfer gwydr cymysg
ar 13 o draethau sydd wedi ennill Gwobr y Faner Las. Ymhellach, mae wedi cyfrannu at ariannu cerbyd casglu arbenigol i gyrraedd
lleoliadau gwledig a gweithgareddau marchnata i hybu pwysigrwydd cadw ein traethau hardd yn lân a thaclus.

TRAETH POPPIT (Awdurdod Parc Cenedlaethol Arfordir Sir Benfro)
Mae’r prosiect pwysig hwn wedi codi safon y maes parcio presennol trwy wella’r wyneb, y draeniad a’r tirlunio, i ddod â’r cyfleuster
fyny i’r safon a ddisgwylir o’r Traeth Faner Las hwn, ac i wella mynediad i ymwelwyr.

CYNLLUNIAU GWELLA SEILWAITH TRAETHAU (Cyngor Sir Penfro) 
Mae’r prosiect wedi gwella’r mynediad i nifer o draethau’r sir gan gynnwys rhodfeydd pren newydd ar Draeth Niwgwl a Thraeth y
De yn Ninbych-y-pysgod, ac mae hysbysfyrddau ac arwyddion newydd wedi’u gosod mewn cyrchfannau allweddol eraill.   
Gwnaethpwyd gwelliannau pellach i brif faes parcio Niwgwl hefyd. Mae hyn wedi gwella’r cyfleusterau i ymwelwyr trwy ychwanegu
celfi wedi’u hailgylchu, cawod awyr agored, rheseli beiciau a mynediad gwell i’r traeth.

UNED DEHONGLI SYMUDOL (Cyngor Sir Penfro)  
Mae’r cynllun hwn wedi ailwampio ac adnewyddu uned achubwyr bywyd segur i fod yn uned dehongli symudol.  
Mae’r uned wedi mynychu digwyddiadau allweddol yn y sir ac wedi teithio drwy’r tymor o amgylch gwahanol draethau sydd wedi
ennill gwobrau i gynnig gwybodaeth ac addysgu ynghylch materion diogelwch ac amgylcheddol, rheolau defnyddwyr traethau,
ailgylchu a glanhau traethau, is-ddeddfau a gwybodaeth ddiddorol arall ynglyn â thraethau Sir Benfro.

TOILEDAU HARBWR SAUNDERSFOOT TOILETS
(Cyngor Sir Penfro a Chomisiwn Harbwr Saundersfoot)  
Defnyddiwyd cyllid Môr Glas i ailwampio’r toiledau cyhoeddus yn Harbwr Saundersfoot, gan ychwanegu loceri diogel 
a chyfleusterau cawod.

FFEIL FFEITHIAU
• Cynhaliwyd y cynllun rhwng

2011-14

• Dros £1.8 miliwn o
fuddsoddiad cyhoeddus a
phreifat

• Grant Cronfa Datblygu
Rhanbarthol Ewrop o £800.000

• 200,000 o ymwelwyr
ychwanegol

TWRISTIAETH

PROSIECT GWELLA TRAETHAU’R MÔR GWYRDD 

Roedd prosiect yr Un Hardd Hanesyddol yn rhan o Brosiect Twristiaeth Gynaliadwy
Croeso Cymru, Amgylchedd ar gyfer Twf (E4G). Nod y prosiect oedd sefydlu
‘Canolfan Ragoriaeth’ trwy’r gerddi sy’n atyniadau ar hyn o bryd yn Ne Orllewin
Cymru, y rhai sydd wedi eu cysylltu gan linyn hanesyddol cyffredin i greu ‘llwybr’ o’r
enw ‘Un Ardd Hanesyddol’. Dan arweiniad Cyngor Sir Penfro, mae’r bartneriaeth
gyflenwi yn cynnwys saith o bartneriaid prosiect a gerddi ledled pum Ardal Awdurdod
Lleol yn Ne Orllewin Cymru gan gynnwys Aberglasne, Coed Dyffryn Penllergaer a
Pharc Margam. 

Roedd dwy ardd yn Sir Benfro yn rhan o’r bartneriaeth: 

GERDDI COETIR COLBY (Yr Ymddiriedolaeth Genedlaethol)  
Mae’r dyffryn heddychlon hwn yn fan gwych i’r teulu cyfan fwynhau diwrnod o hamddena yn Sir Benfro.  Nid oes arwyddion
‘Peidiwch â cherdded ar y gwair’ fan hyn, ond yn hytrach cyfleoedd hwyliog i blant ac oedolion gyda phawb yn cael eu hannog i
ymuno yn yr hwyl naturiol. Cewch blannu bylbiau, hadu blodau gwyllt, dringo coed a chadw llygad allan am ddyfrgwn 
a chwistlod dwr.  

Gyda chefnogaeth cyllid y prosiect, mae’r tîm yng Ngerddi Coetir Colby wedi gweithio’n galed i wella profiad yr ymwelwyr a chodi
safon y cyfleusterau.   Mae eu cynlluniau wedi cynnwys gwelliannau i’r dehongliad ac ystafell wybodaeth y ‘Bwthyn’, mynediad
gwell ar lwybrau o amgylch yr ardd a’r coetir i ddefnyddwyr cadeiriau olwyn a chadeiriau gwthio, adrannau newydd addas i
deuluoedd a chyfleusterau chwarae ar y ddôl a phlannu trwy’r gerddi i gyd, heb anghofio am welliannau i’r caffi a chyfleusterau’r
toiledau. 

MAENORDY SCOLTON (Cyngor Sir Penfro)   
Mae’r rhan fwyaf o’r gwaith yn Scolton wedi canolbwyntio ar adfer yr Ardd Furiau a oedd wedi dirywio’n fawr, ac ail-sefydlu gardd
gegin ddilys a gweithgar. Symudwyd casgliad y Gwasanaeth Amgueddfa o beiriannau amaethyddol hefyd o’r Hen Neuadd
Arddangos i ysgubor arddangos newydd mewn lleoliad newydd ar ystâd y parc.
Bu’r prosiect yn gatalydd ar gyfer prosiectau partneriaeth eraill a arweiniodd at adfer y Ty Pinafal gweithiol, ac at sefydlu Cegin Fêl
gan Gymdeithas Gwenynwyr Sir Benfro.

Gobeithir y bydd y gwelliannau hyn yn gwella profiad ymwelwyr yn Scolton gan gynnig golwg ar Oes Fictoria a’r modd yr oedd
Scolton yn gallu bod yn gymuned hunangynhaliol yn ystod y bedwaredd ganrif ar bymtheg.

UN ARDD HANESYDDOL 

FFEIL FFEITHIAU
• Cynhaliwyd y cynllun rhwng

2010-14

• Dros £4 miliwn o fuddsoddiad
cyhoeddus, preifat a’r trydydd
sector 

• Grant Cronfa Datblygu
Rhanbarthol Ewrop o £1.9
miliwn

• 800,000 o ymwelwyr
ychwanegol

• Wedi creu 14 o swyddi newydd

TWRISTIAETH

Cynhaliwyd prosiect Cymunedau a Natur gan
Gyngor Cefn Gwlad Cymru (Adnoddau Naturiol
Cymru erbyn hyn) gyda chyllid gan Gronfa
Datblygu Rhanbarthol Ewrop drwy Lywodraeth
Cymru. Cafodd nifer o gynlluniau ledled eu
cyllido drwy’r prosiect hwn. 

WESTFIELD PILL
Roedd y llwybr beicio lawr i Westfield Pill yn Neyland yn serth a gallai fod yn
beryglus i’w ddefnyddio mewn tywydd gwlyb. Gyda chymorth cyllid o’r
prosiect Cymunedau a Natur, adeiladodd Gyngor Sir Penfro lwybr newydd
sy’n ffurfio rhan o Lôn 4 y Rhwydwaith Beicio Cenedlaethol (y Llwybr
Celtaidd), ac sy’n cysylltu dau lwybr oedd eisoes yno, sef Llwybr Brunel a
Llwybr Aberdaugleddau i Benfro. Gosodwyd rhifydd beiciau yng Ngorffennaf
2011, ac yn y mis hwnnw’n unig, defnyddiodd dros 2,000 o feicwyr y llwybr.  

GERDDI YSTAGBWLL
Mae Mencap Sir Benfro yn lesio gerddi muriog Ystagbwll ac mae amrywiaeth
eang o blanhigion, ffrwythau a llysiau ffres yn cael eu cynhyrchu yno gan
oedolion yn Sir Benfro sydd ag anableddau dysgu. Gwnaeth yr
ymddiriedolwyr gais i brosiect Cymunedau a Natur am gyllid tuag at adeiladu
canolfan ymwelwyr ar y safle a fyddai’n cynnwys caffi. Adeiladwyd y ganolfan
gan ddefnyddio byrnau gwellt a rendrad calch a bu nifer o grwpiau a
gwirfoddolwyr lleol yn cyfrannu at y gwaith.  Fe’i hagorwyd yn swyddogol
yn Awst 2013 ac erbyn hyn, gall ymwelwyr fwynhau lluniaeth blasus yn
ystafell de Cawdor sy’n rhan o’r ganolfan.

Arweiniwyd y prosiect Ymgysylltu gan Gyngor Bwrdeistref Nedd Port Talbot ac fe’i
cyflenwyd yn Sir Benfro gan Gyngor Sir Penfro a Choleg Sir Benfro.  Nod y prosiect
oedd lleihau nifer y bobl ifanc oedd mewn perygl o ddod yn NEET (nid mewn addysg,
cyflogaeth na hyfforddiant). 

Roedd yn targedu ieuenctid 14-16 oed a oedd yn wynebu anawsterau fel tangyflawni
ac absenoldeb, a ieuenctid 16-19 oed oedd mewn coleg ond mewn perygl o roi’r
gorau i’w cyrsiau a gadael.  

Defnyddiwyd nifer o dechnegau i ail-ymgysylltu gyda’r cyfranogwyr ac i hybu eu hyder
gan gynnwys mentora, hyfforddi, gweithgareddau yn y gymuned a chwaraeon.   

Cynlluniwyd cwricwla amgen i gyflawni anghenion unigol fel hyfforddiant
galwedigaethol, a threfnwyd lleoliadau profiad gwaith gyda chyflogwyr lleol.
Derbyniodd y cyfranogwyr gymorth unigol a dwys i’w cynorthwyo i wella eu hyder
a’u sgiliau cymdeithasol cyffredinol. At ei gilydd, llwyddodd mwy o gyfranogwyr i
ennill cymwysterau a symud i ddysgu pellach nag a ragwelwyd ar ddechrau’r prosiect. 

FFEIL FFEITHIAU
• Cynhaliwyd y cynllun

rhwng 2009-12

• Roedd y buddsoddiad yn y
prosiect (yn Sir Benfro) yn
fwy na £4.1 miliwn gyda
Grant Cronfa
Gymdeithasol Ewrop dros
£2.1 miliwn

• Roedd 3,660 wedi
cyfranogi yn y prosiect ac
o’r rheiny:

• Roedd 1,672 wedi ennill
cymwysterau

• Roedd 1,078 wedi mynd
ymlaen â’u haddysg

• Roedd 99 wedi cwblhau
cyfnod mewn Lleoliadau
Gwaith

FFEIL FFEITHIAU
• Cynhaliwyd y cynllun

rhwng 2009-12

• Roedd y buddsoddiad yn y
prosiect yn fwy na £4
miliwn gyda Grant Cronfa
Gymdeithasol Ewrop dros
£2 filiwn

Roedd 91 wedi cyfranogi
yn y prosiect ac o’r rheiny: 

• Roedd 25 wedi ennill
cymwysterau 

• Roedd 14 wedi mynd
ymlaen â’u haddysg 

• Roedd 16 wedi mynd i
swyddi 

POBL SIR BENFRO

YMGYSYLLTU

Gan ddechrau yn 2009, nod Prosiect Dysgu a Chyflogaeth yn y Dyfodol i Sipsiwn a
Theithwyr oedd hyrwyddo a gwella cyfranogiad pobl ifanc mewn addysg o gymunedau’r
Sipsiwn a’r Teithwyr ledled Gorllewin Cymru a’r Cymoedd.  Dan arweiniad Cyngor Sir
Penfro, roedd y cynllun hefyd yn rhedeg mewn chwe ardal awdurdod lleol arall. 

Nid oedd y gweithgaredd a gyflenwyd yn ddarpariaeth addysgol brif ffrwd gan fod
ymchwil a phrosiectau blaenorol wedi sylweddoli nad yw darpariaeth o’r fath yn darparu
ar gyfer anghenion penodol Sipsiwn a Theithwyr. Yn lle hynny, canolbwyntiodd y prosiect
hwn ar gwricwlwm amgen, ABCh, datblygu cyfranogiad mewn dysgu, dinasyddiaeth,
allgymorth i bobl ifanc dan anfantais ac, yn hanfodol bwysig, datblygu ystod o fentrau
i danategu ymgysylltiad parhaol pobl ifanc o gymuned y Sipsiwn a’r Teithwyr mewn
addysg a hyfforddiant. 

Roedd y cymorth oedd ar gael trwy’r prosiect ar agor i unrhyw berson ifanc rhwng 11 a
19 oed o gymuned Sipsiwn neu Deithwyr a hefyd i bobl ifanc o deuluoedd ffeiriau
teithiol.

Trwy annog rhagor o bobl i ddod am addysg, gyda chymorth wedi’i lunio’n arbennig i
bob unigolyn, y nod yn y pen draw oedd helpu’r unigolion hyn i fod mewn sefyllfa well
ar gyfer mynd i swyddi a chael cyfleoedd nad oedd ar gael iddynt efallai o’r blaen. Ar
ben hynny, nod arall gan y prosiect oedd helpu i leihau a dileu’r delweddau negyddol
arferol sydd wedi bod yn gysylltiedig â chymunedau’r Sipsiwn a’r Teithwyr. 

PROSIECT DYSGU A CHYFLOGAETH YN 
Y DYFODOL I SIPSIWN A THEITHWYR 

Nod prosiect Gweithffyrdd oedd helpu bobl di-waith ac economaidd
anweithredol i oresgyn rhwystrau sy’n eu hwynebu wrth iddynt geisio canfod
a chynnal swydd.   Roedd y prosiect yn cefnogi unigolion i oresgyn y
rhwystrau hyn trwy ddarparu mentor personol a chynlluniau gweithredu
unigol. Roedd tîm o Swyddogion Cyswllt Cyflogwyr yn cysylltu gyda busnesau
lleol i chwilio am swyddi gwag a lleoliadau gwaith penodol i gyfranogwyr y
prosiect.

Unigolion: Rhoddwyd cymorth un-i-un i gyfranogwyr y prosiect gan fentor
personol er mwyn rhoi’r cymorth iddynt fagu hyder a datblygu sgiliau meddal,
chwilio am swyddi, ysgrifennu CV, llenwi ffurflenni cais, sgiliau cyfweld,
technegau ffôn a hefyd mynediad i hyfforddiant perthnasol. Lle bynnag bo
hynny’n bosibl, parwyd cyfranogwyr gyda busnesau lleol ar gyfer cyfleoedd
profiad gwaith yn y lleoliad. Roedd rhai cyfranogwyr yn gymwys am gymorth
ariannol tuag at hyfforddiant, dillad, gofal plant a chyfleoedd gwaith
noddedig. 

Busnesau: Roedd prosiect Gweithffyrdd yn gallu darparu dolen gyswllt
allweddol rhwng cwmnïau lleol a chyfranogwyr y prosiect.  Roedd
Swyddogion Cyswllt Cyflogwyr yn cydweithio’n agos gyda busnesau er mwyn
cynorthwyo gyda’u hanghenion a phrosesau recriwtio, adnabod cyfranogwyr
posibl a allai fod yn addas i’r busnesau, a rhoi cymorth parhaus fel bod y
ddwy ochr yn gallu manteisio ar berthynas hirdymor rhwng cyflogwyr a
gweithwyr.  

POBL SIR BENFRO

FFEIL FFEITHIAU
• Cynhaliwyd y cynllun rhwng

Mawrth 2010 – Rhagfyr 2014

• Grant Cronfa Gymdeithasol
Ewrop dros £3.3 miliwn

• Roedd1,523 wedi cyfranogi yn
y prosiect

• Roedd616 wedi mynd i swyddi

• Roedd dros 120 o’r
cyfranogwyr wedi ennill
cymwysterau  

• Roedd 736 wedi sicrhau
canlyniadau cadarnhaol fel
mynychu cyfweliad, cwblhau
cwrs neu ddechrau gwaith
gwirfoddol.

GWEITHFFYRDD

Nod y prosiect hwn oedd cyflenwi gweithgareddau adfywio ffisegol yn nhrefi Penfro
a Doc Penfro. Mae’r ddau leoliad wedi’u hadnabod fel mannau sydd wedi dioddef
dirywiad yn sgil tanberfformiad busnesau ynghanol y trefi a diffyg buddsoddiad
mewn adeiladau masnachol a hynny’n effeithio’n negyddol ar olwg y trefi. Nid oedd
hynny yn denu ymwelwyr a chwsmeriaid ac o ganlyniad, roedd busnesau lleol yn
tanberfformio, roedd unedau masnachol gwag i’w gweld a llai fyth o symbyliad i
siopwyr ddod i’r trefi.  
Nod allweddol y prosiect hwn oedd cynyddu nifer y bobl ddeuai i ganol y ddwy dref trwy wneud Penfro a Doc Penfro yn fannau
mwy deniadol i ymweld â nhw ac i dreulio amser ynddynt. Roedd tair prif ffrwd waith: 

Gwelliannau Cymunedol a oedd yn cynnwys cryn dipyn o waith trwsio ac adnewyddu yn Neuadd Pater fel gwella llawer o’r
cyfleusterau oedd eisoes yno a gwella mynediad i’r adeilad hefyd. Mae’r cynllun hefyd wedi cefnogi datblygiadau yng Nghapel
Garrison gan gynnwys estyniad gydag ystafelloedd cyfarfod newydd, cyfleusterau toiled ac uwchraddio’r cyfleusterau gwresogi
drwy’r Capel.

Gwelliannau Treflun a oedd yn cynnwys gwelliannau i strydlun Penfro a’r cynllun grantiau adfer a gwella eiddo masnachol
hanesyddol. Yn y ddwy dref, roedd grantiau ar gael i berchnogion eiddo masnachol ar gyfer adeiledd ac adeiladwaith allanol,
ailddefnyddio gofod llawr hanesyddol gwag ac adfer manylion treftadaeth bensaernïol.  Roedd nifer o adeiladau yn wag a lled
segur, ac angen llawer iawn o waith atgyweirio arnynt, ac roedd llawer o adeiladau hefyd wedi dioddef oherwydd colli manylion
pensaernïol a nodweddion gwreiddiol. I fod yn gymwys ar gyfer y grantiau, roedd yn rhaid i’r adeilad fod y tu mewn i ffiniau’r Ardal
Gadwraeth, yn eiddo busnes neu fasnachol, ac roedd yn rhaid iddo fod o ddiddordeb pensaernïol neu hanesyddol. Roedd lefel
y grant yn amrywio yn ôl y math o waith a wnaethpwyd ac roedd yn rhaid i berchnogion gyfrannu arian
cyfatebol i dalu gweddill y costau.  

Gwelliannau i Fynediad a oedd yn canolbwyntio ar brosiect llwybr diogel cymunedol Cil-maen
- Penfro ac a’i gyflenwyr mewn dwy ran. Roedd rhan gyntaf y gwaith yn cynnwys mesurau tawelu
traffig gan gynnwys gwelliannau i lwybrau troed a llwybrau a rennir, gosod arwyddion a stondinau
ar gyfer beiciau a goleuadau newydd mewn dau gam. Roedd ail ran y gwaith yn cynnwys adeiladu
adran oddi ar y ffordd o’r llwybr a rennir o’r B4320, Ffordd Cil-maen.

CYNLLUN ADFYWIO PENFRO A DOC PENFRO

FFEIL FFEITHIAU
• Cynhaliwyd y cynllun rhwng

2012-14

• Lefel y buddsoddiad yn
£2,093,451

• Grant Cronfa Datblygu
Rhanbarthol Ewrop £626,69

• Arian cyfatebol o’r sector
preifat 

• 8 o eiddo busnes wedi
manteisio ar grantiau i wella  

• Wedi creu dros 22 o swyddi
newydd

TREFTADAETH AC ADFYWIO

Yn dilyn sawl blwyddyn o waith adfer gofalus, agorodd
Caer ac Amgueddfa hanesyddol Chapel Bay yn Angle ei
ddrysau’n swyddogol i ymwelwyr yn Ebrill 2015.   
Cafodd y gaer fagnelaeth arfordirol, sy’n heneb gofrestredig, ei chwblhau yn 1891 a hyd y gwyddom,  dyma’r gaer gynharaf yn y
byd i’w hadeiladu’n bennaf o goncrit.  Yn anffodus, ar ôl iddi gael ei dad-gomisiynu yn yr 1930au, dirywiodd cyflwr y gaer yn
raddol.

Ar ôl gyrfa filwrol ac addysgol, chwaraeodd George Geear (Cyfarwyddwr Gweithrediadau) ran hollbwysig yn y gwaith o sefydlu
elusen gofrestredig gyda’r nod tymor hir o agor y safle fel amgueddfa a chanolfan i ddehongli hanes milwrol Aberdaugleddau a’r
cyffiniau. Dros y blynyddoedd, roedd y gwirfoddolwyr, gyda help achlysurol y Royal Engineers ac unedau lleol o’r Fyddin Diriogaethol,
wedi bod yn adfer y safle 4 erw a’r adeiladau yn raddol. 

Fodd bynnag, yn 2012 bu’r elusen yn ffodus i elwa o gefnogaeth ariannol drwy gyfrwng Prosiect Twristiaeth Treftadaeth Cadw, a
oedd yn cael ei ariannu’n rhannol gan Gronfa Datblygu Rhanbarthol Ewrop trwy Lywodraeth Cymru. Bu’r cyllid hwn yn fodd i
ymgymryd â chryn dipyn o waith, gan symud y prosiect yn ei flaen a galluogi’r gaer i agor i’r cyhoedd.

Bellach, mae ymwelwyr yn gallu mwynhau teithiau tywys o’r gaer, gan gynnwys y baracs a Lle Bwyta’r Swyddogion, amgueddfa
technoleg filwrol, twneli a mannau tanddaearol, safleoedd gynnau ac arfdai a lluniaeth yn y caffi Cookhouse newydd. 

TREFTADAETH AC ADFYWIO

CAER AC AMGUEDDFA CHAPEL BAY 

Datblygwyd y Prosiect Effeithiolrwydd Deunyddiau i fuddsoddi mewn
gwella’r isadeiledd a’r gwasanaethau sydd ar gael i drin gwastraff ac ailgylchu,
gan greu amgylchedd glanach a mwy deniadol i bawb. Dan arweiniad Cyngor
Sir Penfro ac mewn partneriaeth gyda Chyngor Sir Caerfyrddin, mae’r prosiect
wedi darparu cyfres o brosiectau a chynlluniau i ymgysylltu â deiliaid t�, a
defnyddwyr safleoedd Mwynder Dinesig er mwyn mwynhau gweithgaredd
effeithiolrwydd deunyddiau h.y. ailgylchu.  Nod cyffredinol y prosiect oedd creu
gostyngiad yn y gwastraff sy’n cyrraedd y ffrwd gwastraff ac ymlaen i dirlenwi
drwy gynlluniau arbed, ailddefnyddio ac ailgylchu gwahanol.

Roedd elfennau Sir Benfro o’r prosiect yn cynnwys: 

CASGLU GWYDR AR YMYL Y FFORDD
Lansiwyd y prosiect ar ddechrau 2012 er mwyn cynnig gwasanaeth casglu gwydr
wrth ymyl y ffordd i aelwydydd ar y cyd â’r opsiynau ailgylchu wrth ymyl y ffordd
sy’n bodoli eisoes fel y bagiau oren, gwastraff bwyd a gardd er mwyn ei gwneud
yn fwy cyfleus i ailgylchu gwydr.

Dosbarthwyd y bocsys ailgylchu gwydr, a wnaed allan o blastig gwyrdd wedi’i
ailgylchu, i’r mwyafrif o adeiladau yn y sir i’w rhoi allan i’w casglu ar ddyddiau
sachau bin ‘du’ arferol. Prynwyd cerbydau casglu arbenigol hefyd gyda chymorth
y grant. 

Mae’r gwasanaeth bellach ar gael i 98.6% o aelwydydd Sir Benfro. .

SAFLE MWYNDER DINESIG NEWYDD CRANE CROSS
Agorwyd y Safle Mwynder Dinesig newydd yn Crane Cross ym Mawrth 2015. Fe’i datblygwyd i gynnig buddion ychwanegol i Dde
Ddwyrain Sir Benfro drwy ddarparu ystod lawn o gyfleusterau ailgylchu ac ailddefnyddio nad oeddynt gynt ar gael neu’n hawdd eu
cyrraedd yn y rhan honno o’r sir. Mae hyn yn cynnwys eitemau o ddodrefn fel soffas, cadeiriau, byrddau, dreseri, gwelyau, desgiau,
cypyrddau dillad ayyb, sy’n addas ar gyfer eu hailddefnyddio. Fe’u cesglir o’r safle ar gyfer eu hailwampio fel rhan o gynllun
‘Gwastraff Swmpus’ Cyngor Sir Penfro.

CANOLFAN AILDDEFNYDDIO EILAIDD 
Sefydlwyd y ganolfan hon yn Safle Mwynder Dinesig Winsel gyda’r cyfleusterau i ailbrosesu a dethol eitemau a gasglwyd fel rhan
o wasanaeth Casglu Nwyddau Swmpus y Cartref y Cyngor. Bwriad y gwasanaeth oedd sicrhau y byddai llai o eitemau
dodrefn/deunyddiau o’r cartref yn mynd i safleoedd tirlenwi trwy gynnal ailgylchu eilaidd yn seiliedig ar dynnu deunyddiau o soffas,
cadeiriau, matresi ayyb, a chanolbwyntio ar yr eitemau hynny na ellir fel arall eu hailddefnyddio.

Dyfarnwyd y cytundeb ailbrosesu i FRAME Sir Benfro yn Ebrill 2013, ac fel rhan o’u gweithgareddau, maent wedi darparu lleoliadau
profiad gwaith i dros 85 o wirfoddolwyr nad oeddynt yn y farchnad waith oherwydd anabledd a/neu salwch a’r rhai hynny yr oedd
angen y cyfle arnynt i gael profiad ac i fagu hyder er mwyn eu helpu i symud yn ôl i’r byd gwaith.  

AILGYLCHU

YR AMGYLCHEDD

GWELLA CYFLEUSTERAU AILGYLCHU SBWRIEL AR
DRAETHAU’R FANER LAS, ARDALOEDD CADWRAETH
CHANOLFANNAU YMWELWYR

Roedd y prosiect ailgylchu gwastraff y stryd yn canolbwyntio ar wella cyfleusterau
ailgylchu mewn lleoliadau prysur, a ddewiswyd mewn cydweithrediad 
â glanhawyr strydoedd a thimau cynnal ardal Cyngor Sir Penfro. 

Mae dwy adran i’r biniau deuol newydd – un ar gyfer gwastraff cyffredinol 
(ar gyfer deunyddiau na ellir ei ailgylchu) a’r llall ar gyfer papurau, caniau a photeli plastig y gellir eu hailgylchu. Mae lle i ludw ar
ben y biniau hefyd ac fe’u dyluniwyd i’w gwneud yn haws i drigolion ac ymwelwyr ‘ailgylchu ar hyd y lle’.

Mae mwy na 200 o finiau newydd wedi’u gosod mewn dros 50 o leoliadau ledled y sir, gan gynnwys trefi mawr Hwlffordd, Dinbych-
y-pysgod, Arberth, Penfro ac Abergwaun, gyda’r nod o gyfrannu tuag at  y broses o arallgyfeirio sbwriel o dirlenwi a helpu i gadw’r
amgylchedd yn lanach ac yn fwy diogel.

YMGYNGHORWYR ADNODDAU AC AILGYLCHU

Elfen allweddol o’r prosiect oedd cyflwyno ymgynghorwyr adnoddau ac ailgylchu
arbenigol.  Roedd prif ffocws eu gwaith ar rymuso a galluogi trigolion a
chymunedau i gyfranogi’n weithgar mewn ailgylchu, trwy raglen o addysg a
gweithgareddau codi ymwybyddiaeth ynghylch y cyfleoedd ailgylchu sydd eisoes
yn bodoli ynghyd â chyfleoedd newydd, gyda marchnata a deunyddiau
hyrwyddo i gefnogi hyn. Roedd hyn yn cynnwys:

• Monitro ac ymchwil
• Cnocio o ddrws i ddrws 
• Llythyrau
• Pamffledi ac ymgyrchoedd hyrwyddo (ymgyrch  ‘Caru bwyd, casáu

gwastraff’)
• Mynychu archfarchnadoedd a digwyddiadau, gan ddefnyddio trailer

arddangos a stondinau dros dro.   

Yn ystod cyfnod y prosiect, cafodd dros 18,000 o aelwydydd gysylltiad
uniongyrchol gydag ymgynghorwyr ac roedd gwelliant amlwg o ran
cyfranogiad yn y cynlluniau Bag Oren a Gwastraff Bwyd.

YR AMGYLCHEDD

FFEIL FFEITHIAU
• Dros £6.5 miliwn o

fuddsoddiad 

• Grant Cronfa Datblygu
Rhanbarthol Ewrop o £3.1
miliwn

• Wedi creu dros 15 o swyddi
newydd 

• Dros 85 o Wirfoddolwyr
wedi’u recriwtio ac wedi
cael cyfleoedd i wella’u
sgiliau 

• Maint y gwastraff sy’n
mynd i’w dirlenwi wedi
lleihau dros 10,000 o
dunelli metrig 

Fel sir wledig, mae cysylltiadau trafnidiaeth o fewn
Sir Benfro yn hanfodol i ffyniant economaidd, a
chyflenwyd dau brosiect allweddol gyda chymorth
Cronfa Datblygu Rhanbarthol Ewrop. 

FFORDD OSGOI HEOL BULFORD
Roedd Heol Bulford yn ffordd un lôn gul rhwng pentrefi Johnston and Tiers
Cross. Roedd lefelau cynyddol o gerbydau trymion o chwarel Tiers Cross ac
o’r diwydiannau olew a nwy yn Aberdaugleddau wedi cael effaith negyddol
ar y ffordd a oedd bellach mewn cyflwr anfoddhaol.  

Roedd cyflwr Heol Bulford yn ei gwneud yn ffordd anodd iawn i holl
ddefnyddwyr ffyrdd, gan gynnwys cerddwyr a beicwyr, a’r sawl sy’n byw yn
yr adeiladau ar ymyl y ffordd.  

Gwnaeth Cyngor Sir Penfro gais llwyddiannus am arian gan Lywodraeth
Cymru a Chronfa Datblygu Rhanbarthol Ewrop i adeiladu ffordd dwy lôn 2.7
cilometr ynghyd â llwybr beicio aml ddefnydd.  Agorwyd y ffordd newydd yn
swyddogol ar 20 Gorffennaf 2015 gan Edwina Hart AC, Gweinidog Economi
a Thrafnidiaeth Llywodraeth Cymru, ac mae trigolion lleol yn gwerthfawrogi’r
gwaith yn fawr iawn.   

GWELLIANNAU I’R A40 PENBLEWIN 
I BARC SLEBETS
Yn y gwaith hwn a ddechreuodd yn 2007 ac a ddaeth i ben yn 2011,
buddsoddwyd £20 miliwn o grant Cronfa Datblygu Rhanbarthol Ewrop mewn
prosiect £37 miliwn gan helpu i greu ac ailadeiladu 4.5 cilomedr o ffordd ar
hyd yr A40 o Benblewin i Barc Slebets.  Roedd y prosiect yn cynnwys darparu
ffordd osgoi 2 gilomedr ar gyfer Llangwathen.  Dan arweiniad Llywodraeth
Cymru, dyma’r tro cyntaf y crëwyd cefnffordd goddiweddyd 2 +1 yng
Nghymru, gyda’r bwriad o ddarparu cyfleoedd goddiweddyd ychwanegol,
helpu gwella amser teithiau a lleihau maint y traffig a swn trwy bentref
Llangwathen.  Roedd y cynllun hefyd wedi helpu datblygu tua un cilomedr o
lwybrau troed ychwanegol i gysylltu gyda’r llwybrau cyhoeddus a’r llwybrau
ceffylau presennol trwy ddwy danffordd y naill ochr i Bont Canaston.

